
Entre pandemia y tormenta, 
esperábamos lo peor; 
Delta fue más bien temor, 
y la ley seca ni en cuenta

¡BOMBA!

FALLECE EL PREMIO NOBEL DE QUÍMICA, MARIO MOLINA

JKÍIM MARIO MOLINA, MÁAX CHÍIMPOLTA’AB 
YÉETEL U NOBELIL QUÍMICA TU JA’ABIL 1995

ESTOCOLMO. X-xak’al xook síij 
Francia, Emmanuelle Charpentier, yéetel 
x-estadunidenseil Jennifer A. Doudna 
chíimpolta’abob yéetel Premio Nobel de 
Química, úuchak u kaxtiko’ob u nu’ukil 
u páajtal u xóoxot’ meyajta‘al genoma, 
le je’ela’ jump’éel ba’al ku na’atal óoli’ 
beey “tijeras moleculares”, ts’o’okole’ 
yéetele’ tukulta’al u páajtalil u ts’a’akal 
k’oja’ano’ob ku tsa’ayal ti’ máak tumen u 

ch’i’ibalil, beyxan tak cáncer tu paachil k’iin. 
Leti’obe’ meyajnajo’ob tu ka’a jaatsil u 

k’áak’náabil Océano Atlántico, Charpentier 
yéetel Doudna, tu’ux tu beetajo’ob jump’éel 
nu’ukbesaj k’ajóolta’an beey CRISPR/Cas9 
yéetel le ku páajtal u k’a’abéetkunsa’al ti’al 
u k’e’exel u ADNil ba’alche’ob, xíiwo’ob 
yéetel mejen wíinkilalo’ob óoli’ jach jun 
takáalili’ yanik ti’obi’.

CIUDAD DE MÉXICO. U 
noj najil xook Universidad 
Nacional Autónoma de 
México (UNAM) tu ts’áaj 
k’ajóoltbil, le miércoles 
máanika’, u sa‘atal u kuxtal 
jxak‘al xook Mario Molina, 
máax chíimpolta’ab yéetel 
Premio Nobel de Química tu 
ja’abil 1995. 

Ba’ax úuche’ jk’a’ayta’ab 
ichil u redes socialesil 
le Universidado’, tu’ux 
yajóolta’ab u sa’atal u 
kuxtal juntúul k’a’anan 
Universitarioil.  

José Mario Molina Pasquel 
y Henríquez chíimpolta’ab 
yéetel Nobel de Química 
tu ja’abil 1995, yéetel u 
láak’inaj holandésil Paul 
Crutzen. Leti’obe’ tu 
kanajo’ob ya’abach ba’alo’ob 
yóok’lal capa de ozono yéetel 
tu patjo’oltajo’ob Protocolo 
de Montreal de las Naciones 
Unidas: jump’éel ti’ u yáax 
mokt’aanilo’ob beeta’ab 
ti’ ya’abach lu’umo’ob ti’ 
yóok’ol kaab ti’al u xu’ulsal 
u p’áatal jach jaay capa de 
ozono yéetel ba’ax je’el u 
yúuchul yóok’ol u atmósferail 
Yóok’ol Kaab yéetel kuxtal 
je’el bix kk’ajóolmajil.  

NOBEL DE QUÍMICA A DOS CIENTÍFICAS POR MÉTODO DE EDICIÓN DEL GENOMA

U NOBELIL QUÍMICAE’ U TI’AL KO’OLELO’OB KAXT 
U NU’UKIL U XÓOXOT’ MEYAJTA’AL GENOMA


